
Pou Piblikasyon Imedyat: 4 janvye 2012

GOUVENE CUOMO PREZANTE PLAN POU KONTINYE KONSTWI YON NEW
YORK TOUNEF AVEK DEVLOPMAN EKONOMI AN, RE-ENVANSYON
GOUVENMAN ETA A, AK AVANSMAN NEW YORK KOM YON PREMYE ETA K AP
FE PWOGRE

Nan Dezyém Diskou sou Sitiyasyon Eta a, Gouvéné Cuomo Prezante Pwogram pou
ane 2012 la

Jodi a, Gouvené Andrew M. Cuomo te bay Diskou 2012 sou Sitiyasyon Eta a kote li te prezante
yon pwogram detaye ki baze sou sikse ane pase. Gouvene a te lanse yon nouvo pwoje
devlopman ekonomik k ap envesti anpil milya dola nan tet ansanm avek sekté piblik-prive ak
nan rekonstwiksyon enfrastrikti pou kreye anpil ak yon pakeét djob toupatou nan eta a, li te
pwopoze yon re-envansyon fason gouvenman an ap fonksyone pou kapab jwenn rezilta pou
moun yo pandan | ap pwoteje lajan kontribiyab yo, epitou li te bay detay sou yon seri aksyon pou
ogmante eritaj New York kom kapital pwogresis nasyon an.

Gouveéné Cuomo di konsa, “Eta New York sou wout pou retounen pi fo pase jan li te ye anvan.
Lé nou travay ansanm nan yon mannye bilateral, epi lé nou konsidere pép la anvan, nou kreye
kredibilite pou gouvene ak pou dirije. Kounye a, nou dwe baze sou sa nou te reyalize deja pou
komanse korije reta anpil peryod dizan. Nou gen gwo pwoblém, men n ap rezoud yo avek gwo
solisyon. Kounye a, moman an rive pou nou al travay, pou nou bati yon New York Tounéf
ansanm.”

Yon Pwojé Ekonomik pou New York

Gouvene Cuomo di konsa, “Men defi nou pou ane 2012 la: Kijan gouvenman an ankouraje
kreyasyon djob nan yon ekonomi resesyon pandan | ap diminye depans yo epi kenbe disiplin
fiskal 1a? Repons lan se kreye plizye patenarya piblik-prive k ap eksplwate resous eta a pou bay
anpil milya dola nan kwasans ekonomik epitou pou kreye anpil ak yon pakét djob.”

e New York Ap Bati Pi Gwo Sant Konvansyon nan Nasyon an: Pou eksplwate fos New
York kom yon kote pou touris enténasyonal, Gouvéne Cuomo te pwopoze yon pwojé pou
bati pi gwo sant konvansyon nan peyi a nan Aqueduct Race Track k ap fét nan Vil New
York. Sant konvansyon ki sou 3.8 milyon peye kare ta resevwa pi gwo evenman nasyon
an, ogmante demann pou chanm otel ak repa nan restoran, epitou li ta kreye nouvo revni
nan aktivite touris. Pwoje a ta reprezante yon envestisman prive $4 milya dola ki prevwa
pou kreye anpil ak yon pakét djob, epitou pou kreye nouvo aktivite ekonomik toupatou
nan eta a.

e Plan-Direkté pou Espas Jacob Javits: Avek anpil plan pou yon nouvo sant konvansyon
nan Vil New York, Gouveéne a te mande yon plan-direkté pou espas Jacob Javits la pou

kreye enstalasyon pou itilizasyon miks, epitou pou relanse Pati Lweés Vil New York avek
yon sipéfisi 18 ak te pou devlopman planifye. Plan an ta swiv model Battery Park City Ki
te gen siksg, epitou li ta lakoz depans pou plis pase $2 milya dola nan lajan ki estime pou
devlopman sekte prive a pou kreye yon katye 21yem syek tounéef sou Pati Lwes la.

e Pake Devlopman Ekonomik pou $1 Milya Dola pou Buffalo: Buffalo se twazyém vil
Ki pi pov nan nasyon an avek 28% sitwayen li yo k ap viv nan povrete ak yon to chomaj
Ki toujou wo. Pou batay kont sitiyasyon sa a, Gouvéné a te anonse Eta New York pral offri
endistri nasyonal ak endistri mondyal jiska $1 milya dola nan anpil prim motivasyon pou
devlopman ekonomik sou plizyé ane. Avek envitasyon gwo envestisman nan endistri
devlope yo — ki sanble avék sa ki te fé Capital Region vin yon sant mondyal pou
inovasyon nano-teknoloji ak kay gwo manifakti semi-kondikte yo - plan Gouvené a pou
Buffalo la pou kreye anpil ak yon paket djob, epitou pou ankouraje omwen $5 milya dola
nan nouvo envestisman ak nan aktivite ekonomik.

e Yon Dezyém seri Rekonpans pou Devlopman Ekonomik Rejyonal: Apati siksé
Konsey Devlopman Ekonomik Rejyonal yo, Gouvéné Cuomo te anonse New York pral
kontinye fé bagay yo vanse avek yon dezyem rekonpans $200 milyon dola pou
devlopman ekonomik rejyonal la. Konsey yo te chanje apwoch deviopman ekonomik eta
a. Se te yon model k ap desann, epi kounye | ap vin yon modél k ap monte, ki baze sou
kominote. Dezyem seri rekonpans yo pral pemet chak rejyon kontinye kreye pwop rezilta
ekonomik yo. Answit, kanpay New York Open for Business (New York Lib pou Biznis)
pral fé plis efo li pou mete New York sou mache a nan lemonn kom yon kote pou envesti,
epitou li pral ogmante pwomosyon touris li le li make trezo rejyonal yo tankou
Adirondacks, Catskills, rejyon ki pwodui diven, ak plaj Long Island yo.

e Yon Apwoch Detaye pou Jwet Aza Kazino: Gouvené Cuomo rekonét New York ap
pédi revni nan taks, revni nan touris ak revni nan djob parapo ak eta vwazen yo. Poutét sa
a, li te anonse li pral sipote yon amannman nan konstitisyon an pou ka gen jwet aza nan
Eta New York. Yon estimasyon $1 milya dola nan aktivite ekonomik ta ka kreye nan jwet
aza nan eta New York.

e Lajan pou Travay nan New York ak Gwoup Travay: Pou ede kreye anpil djob nan
sekte prive a, epitou pou rekonstwi enfrastrikti New York, Gouvené Cuomo te anonse
kreyasyon New York Works Fund and Task Force pou kowodone ak ankouraje
envestisman an kapital- ven (20) dola sekté prive a pou chak dola sekté piblik la- epitou
pou mete anpil ak yon Nouyoke nan travay. Lajan ap sipote pwoje pou amelyore oswa
pou ranplase plis pase 100 pon tankou Tappan Zee, pou fé travay reparasyon nan wout ki
sou yon distans 2,000 mil, pou fe modénizasyon nan 90 sistem dlo minisipal yo, pou
amelyore 48 pak eta a ak sit istorik, epitou pou fe travay reparasyon nan 114 pwoje
kontwol ak baraj pou inondasyon.

e Yon Sistem “Otowout Engjetik” pou Sipote Kwasans Ekonomik New York: Pou
asire yon alimantasyon elektrik ki rantab ak fyab disponib pou sipote kwayans ekonomik
eta a, Gouvéné Cuomo te anonse yon plan pou bati yon sistem “Otowout Enejetik” Ki
finanse avek lajan sekte prive a pou $2 milyon dola. Sistem sa a pral antre nan kapasite
pwodiksyon ak potansyeél eneji renouvlab nan Upstate and Western NY pou bay engji Ki

pa che pou satisfée gwo demann eneji nan Downstate New York. Plan an mande tou pou
repare ansyen izin sal yo pou sispann polisyon nan katye iben yo.

e Envesti nan Engji Sole Pandan N ap Pwoteje Kontribiyab yo: Gouvéne Cuomo
remake New York se yon eta prensipal nan pwodiksyon engji ki rantab ak renouvlab.
Poutét sa, li te anonse administrasyon li a pral lanse Pwojé NY-Sun pou ogmante
pwodiksyon engji sole nan eta a pandan | ap kenbe pri yo sou kontwol pou pwoteje
kontribiyab yo. NY-Sun ap ede ogmante acha konpetitif gwo pwoje solé ki gen
dimansyon komesyal, epitou | ap ogmante pwogram rabe pou sistem Ki piti ak mwayen
pou kay ak pou biznis yo. Pwogram nan pral bay sekte engji eta a jaret, epitou li la pou
miltipliye kapasite solé New York pa kat anvan ane 2013.

e Fasilite Finansman On-Bill pou Modénizasyon Rannman Engjetik pou Abone yo:
Gouveéné Cuomo te anonse finansman li pral ofri On-Bill pou met kay yo apati mwa
janvye 2012 la. Se yon pwogram ki toupatou nan eta a. L ap pémet abone yo re-ekipe kay
yo avek amelyorasyon eko-enejetik, epi peye pou fré sou bodwo engji yo chak mwa. Yo
te pwograme finansman On-Bill pou komanse fonksyone nan mwa jen, men yon ako ant
eta a ak sevis piblik yo te fasilite komansman an, pou pemet kreyasyon anpil nouvo djob
imedyatman, epi benefis yo prale nan 40,000 kay ki toupatou nan eta a.

e Plan-Direkte pou Rannman Engjetik nan Sevis Piblik Eta a: Pou ankouraje rannman
engjetik, pou ekonomize lajan kontribiyab yo, pou kreye anpil djob, epi pou diminye
polisyon an, Gouvene Cuomo te anonse Eta a devlope yon plan-direkté pou fe vit avék
amelyorasyon pou ekonomize eneji nan sevis piblik eta a. Plan an la pou ekonomize anpil
milyon dola nan nouvo mezi rannman eko-engjetik, epitou li ta vini pou gratis nan eta a
menm jan yo ta ranbouse premye envestisman avek lajan ekonomi ki fét nan eneji a.
Pwogram nan pral kreye anpi ak yon paket bon kalite djob, epitou | ap diminye emisyon
gaz ki lakoz efe temik lan nan sik lavi a 8.1 milyon ton metrik.

e Farm-NY: Jaret pou Sekte Agrikilti New York: Gouvéné Cuomo rekonet agrikilti bay
anpil ak yon paket milya dola nan ekonomi New York. Poutet sa, li te anonse yon seri
mezi pou sipote kiltivate yo, epitou pou ede endistri agrikol la devlope. Pou amelyore
fason pou jwenn lajan prete avek ti enteré pou ede Kiltivate yo avék modenizasyon
enfrastrikti yo, | ap agrandi Pwogram New York State Linked Deposit pou prete kiltivate
Ki nan nenpot pati eta a lajan avék yon ti to entere. Gouvené Cuomo remake 1.5 milyon
Nouyoke ap viv nan zon ki pa gen ase sipe-maket. Poutét sa a, Gouvéné a mande pou yo
agrandi pwogram mache kiltivate yo avek siksé pou bay danre alimante New York ki bon
pou sante pou plis sitwayen. Answit, Gouvene a te mande pou yo kreye anpil gwo sant
distribisyon ki nan zon estratejik toupatou nan eta a pou amelyore pwomosyon danre
kiltivaté yo fé nan New York.

Yon Gouvenman ki Re-Envante

Gouvene Cuomo di konsa, “Pou metrize kokennchenn pwogram sa a, nou bezwen yon
gouvenman ki kapab fé sa rive. Se pa yon senp pase-men nan pwosesis la. Nou bezwen yon
gouvenman ki bay pi bon pefomans epi ki koute mwens lajan.”

Angajman pou Disiplin Fiskal pou Peryod Tan ki Long: Gouvéne Cuomo rekonet Eta
a pi konpetitif lé taks yo diminye. Poutet sa, li te mande pou yo limite depans yo ane sa a,
epitou pou femen res defisi bidjete $2 milya dola a san nouvo taks oswa san fré pou peye.

Sekou Otorite: Gouvené Cuomo remake ane k ap vini an, fré pansyon pou lekol,
gouvenman eta a ak gouvenman lokal yo pral ogmante a plis pase 100% depi ane 2009.
Poutet sa, li te mande refom nan sistéem pansyon an ak kreyasyon yon plan retrét Nivo VI.
Gouvene a te anonse | ap mande Konséy Miks pou Sekou Otorite Lejislatif ak Egzekitif
la pou 0ganize odyans piblik, epi pou pibliye yon pake rekomandasyon pou yo vote sou li
nan sesyon lejislatif sa a.

Chanjman nan Edikasyon Piblik: New York depans plis lajan nan edikasyon pase nenpot
I0t eta, epoutan li klase 38yem nan kantite elev ki gradye. Pou fé refom nan sistem edikasyon
eta a, Gouvené Cuomo te anonse li pral deziyen yon komisyon edikasyon bilateral pou travay
avek Lejislati a pou rekomande refom nan domén enpotan yo, tankou responsablite pwofese
yo0, sikse elév yo, ak efikasite kontwal la.

Re-Oganizasyon Sistém Jesyon ljans New York: Destwiksyon Siklon Irene ak Tanpét
Twopikal Lee te lakdz yo montre kijan operasyon repons eta a nan ijans gen limit, tankou
pan nan kominikasyon ak nan transpo, ak mankman nan deplwaman manm pésonél la.
Nan yon efo pou devlope pi bon operasyon ijans eta a nan peyi a, epi pou prepare New
York pou sitiyasyon ijan pidevan, Gouvéné Cuomo te mande yon nouvo rezo sekouris
minisipal ak rejyonal pou ijans toupatou nan eta a. Rezo a ap amelyore kominikasyon
toupatou nan eta a, epitou | ap pémeét yo jwenn fason pou deplwaye resous yo nan
sitiyasyon ijan yo yon fason ki efikas.

Yon Vizyon New York pou yon Avni Pwogresis

Gouvene Cuomo di konsa, “New York gen yon istwa ki long ak fyé kom kapital pwogresis
nasyon an. Se yon eritaj nou te reyabilite ane pase. Nou dwe eksplwate siksé nou yo ane sa a.”

Asistans pou Evite yo Sezi Kay: Kriz finansye lakoz anpil dega pou moun ki posede kay
toupatou nan Eta New York, kote anpil moun te fose kite kay yo ak 16t moun ki pral pedi
kay yo. Poutet sa, Gouvéné Cuomo te anonse Depatman Sévis Finansye pral kreye yon
Inite Sekou pou Kay y ap Sezi pou bay sevis konsey ak medyasyon pou ede Nouyoke yo
rete lakay yo.

Kreyasyon yon Inite pou Pwoteksyon Lokaté: Pou pi byen pwoteje lokaté yo, epi pou
asire regleman difisil sou Iwaye kay yo te adopte nan ane 2011 lan aplike korekteman,
Gouvene Cuomo te anonse New York State Homes and Community Renewal pral kreye
yon Inite pou Pwoteksyon Lokaté pou mennen anket sou fwod, epitou pou trennen lajistis
tout mét kay ki pa fé antretyen nan sévis debaz yo.

e Yon Angajman Kontini pou Biznis Minorite ak pou Biznis Fanm yo Posede: Pou
eksplwate efo ane pase ki te fét pou ogmante opotinite ekonomik pou antrepriz komesyal
minorite ak antrepriz komeésyal fanm yo posede yo (MWBE), Gouvené Cuomo te anonse
mezi tounéf pou kontinye bay sipo pou MWBE yo. Avek difikilte pou jwenn kredi ki
bloke fason anpil MWBE konpetitif, New York pral ogmante kredi pou bay antreprene
MWABE yo jarét yo bezwen pou gen siksé. Pwogram nan ap sipote omwen $200 milyon
dola nan kontra pou antrepriz MWBE yo.

e L0t Sibvansyon pou Motivasyon SUNY': Pandan plizye ane, SUNY te yon gwo ajiste
pou klas mwayeén nan le li te pémet Nouyoké nan fanmi k ap travay yo jwenn yon bon
kalite edikasyon. Pou eksplwate efo ki te fet ane pase pou rebati SUNY |é yo te mete
ansanm ekselans akademik ak devlopman ekonomik, Gouvene a te anonse pwogram pou
pemet 60 kanpis SUNY yo fe konpetisyon pou twa (3) sibvansyon $20 milyon dola pou
motivasyon. Sibvansyon yo ap kontinye travay Gouveéne a pou bati enstitisyon SUNY
pou kreye sant prensipal pou ekselans, inovasyon, ak kreyasyon djob.

e Okenn Timoun pa Dwe Al Kouche Grangou nan New York: Avék 1 sou 6 timoun nan
Eta New York k ap viv nan kay ki pa gen ase manje sou tab la, Gouvéne Cuomo te
deklare okenn timoun pa dwe al kouche grangou nan Eta New York, epitou
administrasyon li a ap fé tout sa li kapab pou sa pa rive. Trant (30) pousan Nouyoke Ki
kalifye pou koupon pou manje pa resevwa yo, sa ki kite plis pase $2 milya dola nan lajan
federal yo pa reklame chak ane. Pou ede Nouyoke sa yo, Gouvéne Cuomo te anonse
administrasyon li a ap chéche ogmante patisipasyon nan pwogram koupon pou manje.
Pou fé sa, | ap redui anpechman yo tankou anprent dijital pou fanmi k ap travay yo fe,
epitou | ap travay pou elimine dezoné ki asosye avék pwogram asistans pou moun ki nan
grangou Yo.

e Kreye yon Baz Done ADN pou tout Krim yo: Pou pi byen pwoteje Nouyoke yo, epi
pou amelyore sistem jistis kriminél eta a, Gouvené Cuomo te anonse li pral pwopoze lwa
pou kreye yon baz done pou jwenn ADN tout moun yo kondane pou zak kriminél yo
jwenn koupab pou nenpot ti zak dapre Lwa Penal la. Pou kounye a, yo pran ADN selman
sou moun ki te kondane nan mwens pase mwatye krim ki nan rejis New York. Baz done
ADN jan li egziste kounye a te pémét yo feé plis ase 2,700 kondanasyon, epitou li te
pémeét yo lage 27 moun yo te akize mal. Dapre lwa Gouvéné a pral pwopoze a, ADN ap
enpotan pou lage moun ki inosan, pou kondane moun ki koupab, epitou pou pwoteje
Nouyoke yo nan yon fason Ki jis ak rantab.

e Kreye yon Komisyon pou Refom ak Jistis Fiskal: Efo san pran souf ki te komanse nan
fen ane 2011 lan pou fé refom nan kod fiskal eta a pou sipote kreyasyon ak pou amelyore
jistis fiskal la, Gouvéné Cuomo te anonse kreyasyon Komisyon Refom ak Jistis Fiskal
pou pwopoze 1ot chanjman alontém pou sistem taks sou revni pou sosyete, taks sou revni
lavant ak taks sou revni pesonél, epitou pou jwenn fason pou elimine lakin fiskal, pou
ankouraje efikasite nan administrasyon an, pou amelyore klima biznis New York, epitou
pou amelyore rekouvreman ak aplikasyon fiskal la.

e Aplike Refom Finansman Kanpay Elektoral: Gouvéne Cuomo te mande yon refom
detaye nan sistém finansman kanpay elektoral eta a pou asire tout Nouyoke yo gen yon

vwa egalego nan pwosesis politik la. New York klase kom 48yem eta nan nasyon an nan
patisipasyon elekte, epi gen yon pi piti pousantaj sitwayen New York ki bay kontribisyon
pou kandida pou fonksyon eta a pase nenpot 10t kote nan nasyon an. Gouvéné a te mande
yon pi bon sistem finansman kanpay elektoral pase sistem ki gen ladan kontribisyon
ekivalan ak pi piti limit kontribisyon yo, epitou k ap ogmante aplikasyon nan Konsey
Elektoral yo.

e Kreye yon Biwo pou Nouvo Ameriken yo: Pou asire New York rete yon té opotinite
pou tout moun, Gouvene Cuomo te anonse administrasyon li a pral kreye yon Biwo pou
Nouvo Ameriken yo pou ede rezidan pémanan legal ki vini nan Eta New York. Biwo a
pral ofri plizye kalite sevis, tankou éd pou moun ki gen gwo fomasyon ak eksperyans
jwenn lisans ak kalifikasyon yo bezwen pou mennen lavi yo; éd pou moun ki gen
edikasyon fomel limite jwenn edikasyon kontini ak fomasyon pou jwenn djob; ak ed pou
nouvo rezidan pémanan legal yo pran wout pou yo vin sitwayen ameriken. Sa ap
ankouraje tou lespri antrepriz, epitou | ap fé etap pou pwoteje nouvo Ameriken yo le y ap
fe tranzisyon pou yo bay tout patisipasyon yo nan kominote yo ki nan New York.

e Fome Dirijan pou yon New York Tounéf: Pou ede rezoud kriz nan kapital imen eta a,
Gouveéné Cuomo te anonse administrasyon li a pral lanse New New York Leaders
Initiative pou kreye opotinite pou pwochen jenerasyon eta a devwe karye yo pou sevis
piblik la. Premye eleman pwojé a, Pwogram Estaj pou Etidyan, ap afekte etidyan yo nan
yon branch patikilye gouvénman an pou ba yo eksperyans pratik pou estaj pou yo
kominike avék dirijan gouvenman an ak deside politik yo. Dezyém eleman an, Empire
State Fellows Program, pral yon pwogram fomasyon atanplen pou dirijan k ap prepare
pwochen jenerasyon pwofesyonel ki gen talan, epi ki se manm gwoup ki pa reprezante
ase pou karyé kom deside politik eta a. New NY Leaders Initiative la pou refe koneksyon
ant jen moun ak eta a, epi pou asire gouvenman eta a gen plizye kalite responsab, ki gen
talan, epi ki prepare pou dirije pou pwochen peryod dizan yo.

e Pwoteje Dwa pou Fe Pitit: Pou kontinye byen pwoteje dwa yon fanm pou chwazi,
Gouvené Cuomo te pwomet pou batay pou adopte Lwa sou Sante Repwodiktif. Lwa a
pwoteje dwa enpotan pou libete pou fé pitit, epitou li asire moun yo ap toujou gen dwa
pou pran desizyon ki difisil ak pésonel pou swen sante yo.

